
1843 - 1963 ԲԱՆԱՍԻՐԱԿԱՆ
ՃԻԱ. ՏԱՐԻ

о
ԹԻՒ 4 - 8 R е vue A M A Е В

ԱՊՐԻԼ - ՕԳՈՍՏՈՍ

ՅՈՎՀԱՆՆԷՍ

ՍՐԲԶ. ՔԱՀԱՆԱՅԱՊԵՏԻ

1963 թուականին Հոգեգալստեան mo
նը՝ եկեղեցական պատմութեան մէջ բա-
ցառիկ ու անմոռանալի թուական մը պիւ
տի կաղմէ: Աշխարհ համայն խորանի մը
շուրջ հաւաքուած, տխուր և ոգեկործան,
լուռ ու աղօթական, հեծկլտուն ուղերձ մը
կը բարձրացնէր առ Աստուած: Հոդեվար-
քի մէջ էր Յովհաննէս ԻԳ. Սրբղ. Քահաւ
նայապետը, ամէնուն սիրելի Տիեզերա-
կան Հայրիկը. եւ ամէնքը, անխտիր ա-
մէն դաւանանքէ ու կրօնքէ, ամէնցեղէ ուդոյնէ, սեւեռուն դէպի պատուհան մը
եւ բացօթեայ խորան մը, որոնց նկար-
ները կը շրջին արար աշխարհ՝ հեռատեւ
սիլի ցոլքերով, ծունկի էին եկեր արցուն_
քոտ տրոփիւններով հեւ ի հեւ:

Երկհազարամեայ պատմութեան ըն-
թացքին առաջին անգամն էր, առաջին
պահն իսկ էր որ Սուրբ Եկեղեցին չունէր

թշնամի. ամէնքը եղբայրացած էին բաւ
րի Հովուապետին մահուան անկողնին

շուրջ. մինչ այդ անկողինն ինքնին դար-

5. - ԲԱԶՄԱՎԷՊ

Ա Զ Մ Ա Վ Պ
ՀԱՆԴԻՍԱՐԱՆ

ԳՐԱԿԱՆ ԳԻՏԱԿԱՆ ԲԱՐՈՅԱԿԱՆ

CXXI annee, 1963, N. 4-8 April - Aout

ԻԳ.

ԱՆՄՈՌԱՑ ՅԻՇԱՏԱԿԻՆ

Եղեւ այր մի առաքեալ յԱստուծոյ,
անուն նմա Յովհաննէս (Յովհ. Ա. 6)

ձած էր դահ եւ խորան միաժամանակ.
դահ՝ ուրկէ սէր միայն կը քարոզուէր.
խորան՝ ուր գերագոյն գոհ մը կը կա-
տարուէր ղոհ՝ սիրոյ, եղբայրութեան և
միութեան:

Վայրկեանէ վայրկեան, հեւ ի հեւ, եր-
կրագունդիս չորս ծայրերէն, ամէնքը
ձայնասփիւռի ալիքներուն տուած ականջ-

նին, գիշեր ու ցերեկ կը հսկէին մեծ զու
հին հետ: Յոյսի ծփանք մը կ՝ուռէր յան-
կարծ, բարւոքումի փոքրիկ նշաններ սը-

փռելով երկրէ երկիր. աւա՜ղ. խաբուսիկ
ու վաղանցուկ րոպէ մը միայն: Կեանքի
ու մահուան պայքար մը կը մղուէր այդ,
նորօրինակ խորանին վրայ. կեանքի ու
մահուան պայքար մը կապրէր տիեղերքն
համայն:

Ու մաղթանքի հեռագիրներ կը հասնէին
դէզ դէդ. աղօթքներ կը բարձրանային
խնկաւէտ մրմունջներ կը տարածուէին
եռանդուն.

<<Կը հայցենք առողջութիւն մեր հասա_

րակաց հօր>> կը հեռադրէին Աւստրալիա-
յէն չորս բողոքականներ:

<<Կաղօթեմ Ձեր Սրբութեան համար>>
կըսէր Պուտտայական մը:

Ցաւի ու վշտի ահաւոր հարուածին տակ
բեկբեկ, յոյսի հոյակապ երկնակամար մը
կը կազմէին այս բոլոր իղձերն ու աղօթք-
ները, կամուրջ մը սիրոյ եւ վշտակցու-
թեան, ձգուած ընդ մէջ Վատիկանի եւ
համայն աշխարհի:

<<Կաղօթեմ Ձերդ Սրբութեան անմիջա-
կան առողջութեան համար, որքան անաս_
տուած մը կարող է աղօթել>> կը հեռագրէր
անհաւատ մը:

<<Չեմ գիտեր աղօթել - կըսէր ուրիշ մը
բայց փոքրիկ զաւակս կաղօթէ Ձեզի

համար ու ես ալ նոյնը կը կրկնեմ>>:
Յովհաննէս ԻԳ. Սրբղ. Քահանայապեւ

տի մահուան անկողնին առջեւ այսպէս կը
փղձկէին ամենակարծը սրտերն անգամ.
դարձի կու գային շատեր: Կարծէք կը
կրկնուէր Գողգոթայի աննման տեսարաւ
նը. հեթանոս հարիւրապետին հաւատքը
կարծարծէր շատերու մէջ:

<<Այս անկողինը խորան մըն է. իսկ խու
րանին՝ զոհ մը հարկաւոր է. ահաւասիկ,
պատրաստ եմ>>: Ահա՛ Սրբզ. Քահանա_
յապետին խօսքը, մտածութիւնն ու հաւ
մակ էութիւնը այդ երկար, 92 ժամ տե-
ւող հոգեվարքի ընթացքին:

Մէջ ընդ մէջ մահաքունի եւ լուսաւոր
վայրկեաններու՝ յայտնութիւններ, հոգե-
կան տառապանքի եւ համակամութեան
զգացումներ, մխիթարական շողեր է որ
կը ցոլային այդ խորան - անկողինէն :
Ցաւ, վիշտ, տառապանք, զարմանք ու
քաջալերանք կ՝ազդէին մեզի ալ, մահաւ
սարսուռ եւ հիասթափ:

Աշխարհի չորս ծագերէն, մինչեւ ան_
դամ վարչապետներ, կրօնապետներ, ո
րոնք տարիներէ կամ դարերէ ի վեր խը-
զած էին ամէն յարաբերութիւն Վատի-
կանի հետ, կը փութային հեռագրել հա-
մակրութեան եւ ցաւակցութեան զգա-
ցումներ՝ յայտնելով թէ հոգեւին միացած
են տառապող Քահանայապետին հետ:
Նիւ Եորքի հրեայ Րաբունապետը աղօթք-

ներ կը յանձնարարէր իր հաւատացեալ-
ներուն, ըսելով Յովհաննէս Ին... Քահաւ
նայապետի մասին թէ <<մեր ալ Հայրիկն
է>> - նմանապէս Լոնտրա, Փարիղ:

Պոլսոյ յունադաւան Տիեղերական Պա
տրիարքը՝ Ամենապատիւ Աթենագորաս,
մտերիմ բարեկամ Սրբղ. Պապին, ջերմաւ
գին կ՝աղերսէր Տիրամօր , իր որդիներուն
հետ, Սրրաղան Հիւանդին համար:

Արդարեւ Յովհաննէս ԻԳ. Սրբղ. Քա
հանայապետը ստեղծած էր աշխարհի
մէջ, յատկապէս քրիստոնեաներու միջեւ
փոխադարձ հասկացողութեան եւ եղբայ-
րական սիրոյ նոր մթնոլորտ մը, ու մա-
նաւանդ Տիեզերական ժողովի ձեռնար-
կով՝ հսկայ քայլ մը առած էր դէպի միու-
թիւն. իր մահով՝ այդ քայլը աւելի եւս
հսկայացաւ. ու մօտեցան ժամանակները
իրականացնելու Քրիստոսի իսկ բաղձան-
քը, ամբողջական սերտ միութիւն համայն
քրիստոնէութեան, որ միակ հօտն է Քրիս-
տոսի:

ԿԵՆԴԱՆԻ ԶՈՀԸ

26 Մայիս 1963, Կիրակի.- Սրբղ. Քա_
հանայապետը կէսօրին չի երեւիր իր աշ-
խատասենեակի պատուհանէն, ժողովուր-
դին բաշխելու կիրակնօրեայ օրհնութիւ-
նը: Ստամոքսի հիւանդութիւնը անցեալ
աշունէն իսկ կը տանջէր զինք. երկար
խնամքներէ ետք, բարւոքում մը նշմար-
ուած էր վերջերս. բայց յանկարծական
արիւնահոսութիւն մը եւ վերահաս տը-
կարութիւն մը թոյլ չեն տար կատարելու
իր ամէնօրեայ ամենաթեթեւ աշխատանք-
ներն անգամ. բժիշկները բացարձակ հան-
գիստ կը յանձնարարեն: Ստամոքսի քաղց-
կեղը կը մաշեցնէ եւ կը հիւծէ Սրբզ. Քա-
հանայապետին առողջ մարմինը: Գիտա-

կից է. անոյլ եւ համակամ ժպիտի մը
տակ կը ծածկէ ամէն ինչ:
27 Մայիս, Բ.. - Ընդհանուր բարւու

քում կը նշմարուի. բարեմաղթութեան
հեռագիրներ կը հասնին Վատիկան, ա-
մէն կողմէ:

28 Մայիս, Գշ. - Երեք բժշկապետներ

ԳՐԱ՞

կը հսկեն Հիւանդին մօտ. Փրոֆ. Կաս-
պարրինի, Մածծոնի և Վալտոնի: Վատի-
կանեան օրաթերթը կը յայտարարէ թէ
արիւնահոսութեան երեւոյթները դադրած
են եւ սննդառութեան աղդու միջոցներ կը
կիրարկուին:

29 Մայիս Դշ. - Փրոֆ. Մածծոնի կը
հեռանայ Վատիկանէն: Սրբղ. Քահանաւ
յապետին վիճակը կը դիմէ դէպի բար-
ւոքում: Յուղիչ հեռագիրներ կը հասնին
Յունաստանէն, Պուլկարիայէն, Ֆրան-
սայէն:
30 Մայիս, Եշ. - Փրոֆ. Կասպարրինի

եւս կը վերադառնայ Պոլոնիա: Լաւա
գոյն պայմաններու մէջ է Սրբղ. Պապը:
Տագնապը անցած է: Քահանայա-
պետը մտադրած էր այս շարաթն ամբողջ
անցընել հոգեւորական ներանձնութեամբ,
եւ ատոր համար աղօթք խնդրած էր բու
լոր Եպիսկոպոսներէն եւ հաւատացեալնեւ
րէն. անակնկալ հիւանդութիւնը փոխած
էր այս ծրագիրը: Փրոֆ. Կասպարրինի կը
յայտարարէ թէ Սրբզ. Քահանայապետը
իր երկաթեայ կամքով եւ իր հանդարտու-
թեամբ միայն կը յաղթահարէ իր հիւան-
դութիւնը:

31 Մայիս, Ուրբաթ. - Յանկարծակի
կը ծանրանայ Սրբղ. Պասին առողջական
վիճակը: Կէս գիշերէն ասդին շնչարդեւ
լութեան վիճակ մը խանգարում ստեղծած
է արեան շրջանային դրութեան մէջ: Միտ-
քը պայծառ կը մնայ: Լիովին գիտակից
իր վիճակին ծանրութեան, օրինակելի
համակամութեամբ կը համբերէ բոլոր
ցաւերուն, որոնք կը սաստկանան կէսօ-
րէն վերջ: Կուրաղիի բորբոքում մըն ալ
ծայր տուած է: Աշխարհ ամբողջ ցնցուած
է: Ամբոխ մը հոկայական արդէն հաւաք-
ուած է Ս. Պետրոսի հրապարակին մէջ,
լուրերու կը սպասեն տենդոտ: Ժամը
16-30ին սուրբ պատարագ մը կը մատուց-
ուի Սրբղ. Քահանայապետին մօտ: Հի-
ւանդը կը հետեւի բարեպաշտօրէն: Արա-
րողութենէն ետք, Սրբզ. Քահանայապեւ

տը, յոգնած եւ տկար ձայնով կըսէ.
<<Մեկնելու պահուս կը փափաքիմ շնոր-
հակալ ըլլալ Ծիրանաւորներու Դասին:

Բազմավէպ 1963

Ես զոհ մըն եմ իբրեւ խորանի մը վրայ
դրուած. զոհ մը՝ Ս. Եկեղեցւոյ, Տիեզեւ
րական Ժողովին եւ աշխարհի խաղաղու_
թեան ի նպաստ>>: Երեկոյեան ժամը 9ին
կը կորոնցնէ մտքի սլայծառութիւնը. կը
մտնէ մահաքունի մէջ: Գիշերը, ուշ ժա-
մու, Միլանէն Վատիկան կը հասնին, Ծիւ
րանաւոր Մոնթինիի հետ (ապագայ Պապ),
սաւառնակով Սրբղ. Քահանայապետին ե-

րեք եղբայրները եւ քոյրը:
1 Յունիս, Շաբաթ. - Առտուան 2-50ի

ատենները, լուսաւոր պահու մը, կը ճանչ-
նայ իր սիրելիները, կ ողջունէ ղանոնք
մէկիկ մէկիկ, տալով անոնց անունները.
Սաւերիոյ, Ալֆրետոյ, Ճիուղեփփէ, Աս-
սունթա:: Կօրհնէ ղանոնք՝ կրկնելով Ա-
ւետարանի խօսքերը. <<Ես եմ Յարութիւն
եւ Կեանք. ... Յիսուս... Յիսուս...>>: Առ-
տուն կանուխ, արշալոյսէն առաջ; արդէն
անթիւ հաւատացեալներու աչքերը սեւեւ
ռած են դէպի կիսափակ պատուհանը:
Հոն, վերը, երրորդ յարկի սենեակին մէջ,
40 ժամէ ի վեր Սրըդ. Պապը կը պլյայքարի
մահուան դէմ: Սիրտը ղօրաւոր է. մար-
մինը տոկուն. բայց ջերմը բարձր է: Մի-
լիոնաւոր մարդիկ, ամէն աղդէ, դաւաւ
նանքէ, դոյնէ, դասակարդէ, մանաւանդ

բանուորներ, հոգեպէս միացած են տեն-

դաղին, Ս. Պետրոսի հրապարակին վը-
րայ սպասողներուն եւ աղօթողներուն:
Ակնկալութիւն եւ յուսալքում փոխն ի
փոխ կը յայտնուին դէմքերուն վրայ: Հե-
դինակաւոր ձայներ կ՝ըսեն՝ թէ մարդկաւ

յին հնարքները ալ չեն կրնար փրկել Քա-
հանայապետին կեանքը: Բժիշկները տաղ-
նապով վերադարձած են Վատիկան: Թը-
մրեցուցիչ ներարկումներով կը ջանան

մեղմացնել սարսափելի ցաւերը: Լուսա-

ւոր վայրկեանի մը, Սրբղ. Քահանայաւ

պետը կը խօսի բժշկապետին հետ, շնոր-
հակալ կ՝ըլլայ կատարած խնամքներուն

համար: Եօթը ժամ տեւող մահաթմբիրէ
մը վերջ, ահա դարձեալ միտքը կը պայ=
ծառանայ. նչմարելով իր ազգականները՝

կըըէ. <<Մի մտահոգուիք ինծի համար.

ես պատրաստ եմ մեկնելու շուտով - մենք

պիտի շարունակենք զիրար սիրել երկըն-

1963 Ապրիլ -

քէն. ահա կերթամ>>: Ու քիչ վերջ կա-
ւելցնէ. <<Հիմա լալու ատեն չէ. այս վայր-
կեանը՝ ուրախութեան եւ փառաւորու-
թեան վայրկեան է: Մահով նոր կեանք մը

կը սկսի. փառաւորութիւն ի Քրիստոս:
Ես քայլ առ քայլ հետեւեցայ իմ մահ-
ուանս. այժմ դանդաղօրէն կը դիմեմ դէ-
պի իմ վախճանս: Կը ցանկամ անջատուիլ
եւ միանալ Քրիստոսի: Ուրախ եմ այն
խօսքերուն համար որ ինծի ուղղուեցան.
պիտի երթանք Աստուծոյ Տունը :
Հանդարտ եմ. միշտ փափաքած եմ կա-

տարել Աստուծոյ կամքը ... միշտ
միշտ...>>: Դարձեալ միեւնոյն օրը, ութը
ժամ տեւող մահաքունէ մը վերջ. արթուն

կը հետեւի հոդեվարքի աղօթքներուն, ղոր
իր շուրջ կը կատարէին. դարձեալ կօրհ-
նէ ղամէնքը, կը նուիրէ իր կեանքը Եկեւ
ղեցւոյ համար, Տիեղերական Ժողովին
համար, խաղաղութեան համար ու կա-
ւելցնէ. <<Կը տառապիմ ցաւերով. բայց կը
տառապիմ սիրով: Խորանին՝ զոհ մը հար-
կաւոր է. ահաւասիկ, պատրաստ եմ: Աչ-
քիս առջեւ յստակ կը տեսնեմ իմ հոգւոյս
վիճակը, Տիեզերական Ժողովը Ս. Եկե-
ղեցին. Եղիցին մի... Եղիցին մի.. . > :

2 Յունիս, Հոգեգալուստ. - Առաւօտեան

դէմ, դարձեալ սուրբ պատարագ կը մ ա-

տուցուի Հիւանդին մերձաւոր մէկ սենեաւ

կին մէջ: Սրբաղան Պապը կը հետեւի եւ
ռանդով. ապա կարտասանէ <<Մեծացուս-
ցէ>> զոհաբանական երգը ու կը մրմնջէ.
<<Կը ցանկամ միանալ Քրիստոսի. կը ցան-
կամ վերադառնալ իմ Աստուծոյս...>>:
Մինչ վերը, Քահանայապետին կեանքը

ճրագի նման կը մարի, հանդարտ ու խա-

ղաղ, ցաւի եւ սիրոյ մրմունջներով, վա-

ըը Ս. Պետրոսի հրապարակը հաղարա-

ւոր հաւատացեալներու ուխտատեղի դար-
ձած է: Կաղօթեն ու կու յան ամբողջ աշ-
խարհի մէջ: Հիւսիսային Ամերիկայի
մէջ, միաժամանակ 46 միլիոն կաթողիկէ-
ներ է՝ աղօթեն: Անգլիոյ մէջ միասին կա-
ղօթեն կաթողիկէ եւ անգլիքան, մեթու
տիստ եւ երիցական. նոյնպէս Գերմաւ

նիա, Ֆրանսա, Պելճիքա, եւն...; Ռու-

սաստանի որթողոքս բոլոր եկեղեցինեւ

րուն մէջ աղօթք կը կատարուի. Մոս-
կուայի հրէական ժողովարանին մէջ՝ մա
հ ամերձ Պապը կը յիշատակուի յուղու-
մով. խուռն բազմութիւն մըն ալ լեցուած
է Մոսկուայի ֆրանսական կաթողիկէ եւ
կեղեցին: Կաղօթէ նաեւ մահամերձ Պա-

պը: «Կաղօթեմ Եկեղեցւոյ համար, մա-
նուկներուն համար, կղերիկոսներուն հա-
մար, քահանաներուն համար, եպիսկու
պոսներուն համար, որպէս զի սուրբ ըլ-
լան : Կաղօթեմ բոլոր աշխարհի համար:
... Աստուած. հիւանդները, աղքատ_

ները, բանտարկեալները, աղէտեալնե-

րը.. ... Աւելի քան երբեք միացած կը ըզ-
գամ ինքզինքս անոնց հետ՝ որոնք կը տա-
ռապին հիւանդանոցներու կամ տուներու
մէջ... զանազան ձեւերով>>: Ու կը կրկնէ,
կը կրկնէ, իրիկուան դէմ, ժամը 21ին.
<<Եղիցին մի... Եղիցին մի.. .>>:

3 Յունիս, Բշ: - Յովհաննէս ԻԳ. Քա-
հանայապետին վերջին օրն է. կը կրէ,
կը տառապի, կաղօթէ համակամ. մա-
հաքունը կը տիրէ: Ձեռքերուն մէջ սեղ-
մած է խաչելութիւն մը. կը մտածէ իր
հոգեղաւակներուն վրայ. կը մեռնի անոնց
համար. կը մեռնի Քրիստոսի հետ եւ
Քրիստոսի նման, կը մեռնի աշխարհի

փրկութեան եւ խաղաղութեան համար:
Ս. Պետրոսի հրապարակին վրայ, 150
հաղար հաւատացեայներու լուռ եւ ամ-

փոփ մասնակցութեամբ կատարուած Ս.
պատարաղը, բացօթեայ, նոր աւարտած
է. երեկոյեան մթնշաղն արդէն իջած է.
ամբոխը դեռ ցրուած չէ. ամէնուն աչ-
քերը արցունքով սեւեռած են դէպի
սափակ պատուհանը: Աշտարակէն կը

հնչէ յանկարծ մահաղանդը, թաւ, ընդ-
հատ. լռած են ամէնքը. չկայ շշուկ: Կը
մարի կիսափակ պատուհանին լոյսը: Ժա-
մը 19.49 :

Յովհաննէս ԻԳ. Քահանայապետը ոչ
եւս է:
ՏԻԵԶԵՐԱԿԱՆ ՍՈՒԳ

Կայծակի արագութեամբ բօթը կը ծա-
ւալի աշխարհի չորս ծագերը: Ծունկի կու

դ ան ամէնքը արտասուախառն : Մեռած էր

աշխարհի Հայրիկը, Եկեղեցւոյ Հայրի_
կը, քրիստոնեաներու Հայրիկը. բանտար-
կեալներու, բանուորներու, կոնտոլաւ
վարներու, աղքատներու Հայրիկը. մե-
ռած էր, նոյնիսկ, հեթանոսներու եւ ան-
հաւատներու Հայրիկը. դադրած էր բաւբախելէ այդ սքանչելի սիրտը, որուն նր
մանը թերեւս չէր եկած աշխարհ:

Դադրած էր Աստուծոյ առաքեալին քա-
րողութիւնը. մեռած էր Յովհաննէս ԻԳ.
որ իր կեանքով ու մահով ուրիշ բան չէր
ըրած, բայց եթէ շարունակել Քրիստոսի
գործը, Քրիստոսի նման. սիրել, աշխա-
տիլ եւ մեռնիլ Աստուծոյ որդիներուն մի-
ութեան եւ խաղաղութեան համար:

Եւ ահա ցաւակցական անհատնում հե-
ռագիրներու թռիչքը աշխարհէ աշխարհ.
91 ազգերու գերագոյն իշխանութիւններ
կը խոնարհին պաշտելի Հայրապետին յի-
շատակին առջեւ: Առաջին երեք օրերու
ընթացքին՝ Ս. Աթոռ կը հասնին տասը
հազար հեռագիր ու տասը հազար նամակ:

Ու կը հեռագրեն քրիստոնեայ բոլոր
յարանուանութեանց Պետերը, յարդանքի
ու վշտակցութեան ամենախորին ղգա-
ցումներով:

Ն.Ս.Օծ. S. S. Վազդէն Ա. Կաթողի-
կոս Ամենայն Հայոց կը հեռագրէ Էջմիաւ
ծինէն.

<<սս nom de I'Eglise Apostolique Ar-
menienne nous participons a votre grand
deuil et devant I'autel de la Sainte Etch-
miadzine nous prions pour la paix delame de Sa Saintete Pape Jean XXIII.
Que Dieu recoive avec douceur sa belle
ame dans le sejour eternel des ames jus-
tes. Que Dieu couronne avec succes la
sainte oeuvre de la paix mondiale pour
laquelle le defunt Souverain Pontife fut
un ardent prieur pendant sa vie. QueDieu garde inebranlable et glorieuse vO-tre grande Eglise. Avee amour en

Christ>>.
Ն.Ս.Օծ. S. S. Խորէն Ա. Կաթողիկոս

Մեծի Տանն Կիլիկիոյ, կը հեռագըէ Ան_
թիլիասէն.

Sommes profondement emus deces

Բազմավէպ 1963

Saintete Pape Jean XXIII immense per-te pour I'Eglise chretienne. Jean XXIII
etait serviteur inspire de I'Evangile; sa
vie fut un temoignage de charite du
Christ. Аս nom du clerge et des fideles
de I'Eglise Armenienne du Catholicos-
sat de Cilicie presentons condoleances
et profonde sympathie. Prions pour la
paix eternelle son ame et prosperite de
I'Eglise Catholique.

Ամենասալատիւ S. Եղիչէ Արքեպիսկու
պոս Տէրտէրեան, Պատրիարք Հայոց Եւ
րուսաղէմի, կը հեռագրէ Երուսաղէմէն.

the sad occasion of the irreparable
loss suffered by catholic world by de-
mise of its great and illustrious spiritual
leader His Holiness Pope John XXIII
we present in our Name and in the
Name of our patriarchate in Jordan our
deepfelt condolences and sincere sym-
pathy. May almighty grant peace to His
soul.

Ամենապատիւ S. Շնորհք Արքեպիսկու
պոս Գալուստեան, Պատրիարք Հայոց
Թուրքիոյ, կը հեռագրէ Իսթանպուլէն.

As you deliver over to eternity Holi-
ness Pope John XXIII we share your
bereavement. He served christendom
and humanity through death as much
as "during lifetime. May God grant hea-
venly happiness to His soul. Praying for
successor in His spirit and Church unity1.

Առաջին անգամն է պատմութեան մէջ
որ Հայ Առաքելական Լուսաւորչական Եւ

կեղեցւոյ Նուիրապետութիւնը լրիւ կը
մասնակցի Տիեզերական Եկեղեցւոյ սու-
դին, հրապարակաւ:

ԳԻՒՂԷՆ ԴԷՊԻ ԳԱՀ

Տուած ենք, ուրիշ առիթով, կենսա-
դրական գիծերը Յովհաննէս ԻԳ. Սրբա-
դան Քահանայապետին : Կը վերակոչենք
համառօտակի:

1 Այս հեռադիրները տե՛ս ի L'Osservatore Ro-
mano, 1963, 14-15 Giugno, CI, N. 137
(31.309) pg. 4.

1963 Ապրիլ -

Ծնած է 1881ի Նոյեմբեր 25ին, Պեր-
կամոյի մերձակայ՝ Սոթթոյ իլ Մոնթէ
դիւղակին մէջ: Գեղջուկ Ռոնքալլի ըն-
տանիքի զաւակ, ժառանդած է հարուստ
սիրտ մը, սիրտ մը բարեպաշտ ու զդաւ
յուն:

1904ին քահանայ կը ձեռնադրուի՝ ու-
սումնական փայլուն շրջանէ մը ետք: Այ-
նուհետեւ մինչեւ առաջին աշխարհամար-
տը՝ կ՝աջակցի Պերկամոյի սրբակեաց եւ
պլիսկոպլսսին, իբր անձնական քարտու-
ղար՝ միանդամայն կը դասաւանդէ եկեւ
ղեցական պատմութիւն եւ հայրախօսու-
թիւն՝ Պերկամոյի Դպրեվանքին մէջ: Իր
մասնակցութիւնը կը բերէ 1914-18ի պա-
տերազմին, իբր բանակի զինուորական
մատրանապետ սպայ: Պատերազմէն ետք՝
կը նուիրուի կաթողիկէ շարժումի տա-
րածման ի նպաստ երիտասարդական
կաղմակերպութեանց: 1921-25 կը գոր-
ծէ Հաւատոյ Տարածման Ս. Ժողովի շար-
քերուն մէջ: 1925ին կը ձեռնադրուի Եւ
սլիսկոպոս: 1925-34 կը վարէ Պուլկարիոյ
Առաքելական Այցելուի պաշտօնը: 1934-
1944 կը մնայ Իսթանպուլ՝ իբր Առաքելաւ
կան Ներկայացուցիչ Թուրքիոյ եւ Յու_
նաստանի: 1944-52 կ՝անցնի Փարիղ Ա-
ռաքելական Նուիրակի բարձր պատաս-
խանատուութեամբ: 1953-58, իբր Ծի-
րանաւոր Պատրիարք Վենետկոյ - կը նը-
ւիրուի հովուական կեանքի: 1958-1963
Քահանայապետ Կաթողիկէ Եկեղեցւոյ:
Իր քահանայապետութիւնը կը տեւէ 4
տարի, 7 ամիս եւ 6 օր:

ԼՈՒՍԱՇՈՂ ՀԵՏՔԵՐՈՒ ՎՐԱՅԷՆ

1958ի Հոկտեմբեր 28ին, երբ Քահանա-
յապետական Գահը բարձրացաւ Անճելոյ
Ճիուղեփփէ Ռոնքալլի Ծիրանաւոր եւ
կոչուեցաւ Յովհաննէս ԻԳ. Պապ, շատեր,
նկատի առած անոր առաջացած տարիքը,
կը խորհրդածէին թէ իր քահանայապեւ
տութիւնը պարզապէս անցման շրջան մը
պիտի ըլլար, ընթացիկ գործերու միայն
կատարումով: Եւ սակայն, իր կարճ տեւ
ւողութեամբ, Յովհաննէս ԻԳ. Պապի քա-
հանայապետութիւնը ունեցաւ բացառիկ-

օրէն սքանչելի բեղնաւորութիւն մը:
Ճամբայ մը բացաւ ան, նոր ուղի մը, որ
նոր դարաշրջանի մը գլուխը կը կազմէ
եկեղեցւոյ երկհաղարամեայ պատմու-

թեան մէջ:
Նախ եւ առաջ Յովհաննէս ԻԳ, ուզեց

շարունակող մը ըլլալ: Իր առաջին իսկ
ճառերով՝ չքնաղ շրջանակներու մէջ դեւ
տեղեց իր մեծահռչակ նախորդները, ու
րոնց լուսաշող օրինակէն շատ ներշնչուեւ
ցաւ:

Պիոս Թ. Պապէն ան ժառանգեց անտա--

րակոյս Տիեզերական Ժողովի գաղափա-
ըը, բարեպաշտ ուխտագնացութիւններու
ախորժը եւ ժողովուրդին հետ սերտ չը--
փում ունենալու բաղձանքը: Լեւոն ԺԳ.
Պապէն առաւ քաջարի նուիրումը ընկեւ
րական հարցերու լուծումին եւ արդի աշ-
խարհի ուսումնասիրութեան: Պիոս Ժ.
Սուրբ Պապը իրեն ներշնչեց քահանայա-
կան սրբութիւնը. իր առաջին պատարաւ
գին օրը, նորընծայ Ռոնքալլին զօրացեր
էր այն սուրբ Քահանայապետին մասնա-

ւոր օրհնութեամբ, եւ օրհնութեան հետ՝
ծծեր էր անոր անոյշ բարութիւնը: Անոր
նման ինքն ալ աղքատ ծներ էր. անոր նը-
ման կուղէր աղքատ մնալ. անոր. նման
ինքն ալ Վենետիկի Պա տրիարք եղած էր:
Բենեդիկտոս ԺԴ. այնքան քիչ ճանչցը-
Լած, բայց եւ այնքան մեծ, աշխարհի եւ
ժողովուրդներու խաղաղութեան եւ հաշ-
տութեան ի նպաստ կատարած դերով՝
մեծ առաջնորդ մըն էր: Պիոս ԺԱ. Պա_
պին մէջ կը տեսնէր առաքելական եռան_
դը եւ սէրը՝ նորակաղմ ժողովուրդներու
հանդէպ: Իսկ Պիոս ԺԲ. Քահանայապետի
մէջ հիացումով կը նշմարէր <<երկնային
իմաստութեան լուսաշող գանձեր>>, ինչ-
պէս նաեւ <<բուռն եռանդ հովուական
կեանքի՝ Քրիստոսի մսուրէն ջերմացած>>
(Ծնունդի Ռատիոպատգամ, 1958):
ԲԵՂՈՒՆ ԳՈՐԾՈՒՆԷՈՒԹԻՒՆ

Քալելով այսպիսի մեծ Հայրապետնե-
րու հետքերէն, Յովհաննէս ԻԳ. ժառան-
գելով անոնց հոգին, պիտի մնայ պատ-
մութեան մէջ իբր Տիեզերական Ժողովի

Պապը: Ինք ծնաւ դաղափարը , ինք ի գործ
դրաւ իր բոլոր իշխանութիւնը՝ իրագոր-
ծելու համար այս ամենադժուարին դոր-ծը, հաստատակամ ու անտեղիտալի կու

րովով ու յարատեւութեամբ: Կազմակեր-
պեց իր բոլոր մանրամասնութեանց մէջ՝
նախապատրաստական շրջանը, անձամբ
հետեւեցաւ պատրաստական աշխատանք-
ներուն, եւ իր անղուդական հաւասարաւ
կշռութեամբ իր շուրջ համախմբեց հա
զարաւոր եպիսկոպոսները ամբողջ աշ-

խարհի:
Յուղումով ու երկիւղած հաւատքով

յայտարարեց անոր բացումը 1962ի Հոկտ.
11ին, աննախընթաց հանդիսաւորու-
թեամբ, մասնակցութեամբ 2500 եպիսկու
պոսներու, եւ օրը օրին հետեւեցաւ առա-

ջին նստաշրջանի բոլոր աշխատանքնե-
րուն, լաւատես տրամադրութիւններով եւ
քաջալերական դիրքով:

Մեծ Ժ ողովին առընթեր, ժամանակին
պահանջներուն հետ քալելու արդիական
հ ոգիով առլցուն, հակառակ իր ծերունա-
ղարդ տարիքին, ձեռնարկեց վերաքննելու
եւ վերամշակելու եկեղեցական կանոնա-
գիրքը:

Եկեղեցւոյ պահանջները խորապէս ըմ-
բռնելով, հակառակ կանոնական հին սահ-
մանումներու եւ սեղմումներու, Ծիրաւ
նաւորներու թիւը բարձրացուց 70էն մին-
չեւ 88: Իր քահանայապետութեան կար-
ճատեւ շրջանին 52 նոր Ծիրանաւորներ
սահմանեց. առաջին անգամն ըլլալով՝
Ճափոնն ու Փիլիպպեան կղզիները ունեւ
ցան իրենց բնիկ Ծիրանաւորները. առա-

ջին անգամ ըլլալով՝ սեւամորթ Եպիսկու
պոս մը, Թանկանիքացի, մտաւ Ծիրանաւ
ւորներու դասին մէջ:

Եօթը կոնդակներ հրատարակեց իր
Հայրապետութեան չորս ու կէս տարուան

ընթացքին, որոնցմէ երկուքը համաշխար-
հային արձագանգ ունեցան եւ պիտի մը-
նան եկեղեցական գլուխ գործոցներ: Ա-
ռաջինը, <<Մայր եւ Դաստիարակ>> (հրտ.
15 Մայիս 1961ին), նուիրուած է ընկե-
րային հարցերու. գլխաւորապէս կը ծա-
նրանայ գեղջուկ ու բանուոր դասակար-

դին վրայ, որոնք իր սրտին աւելի մօտիկ
էին եւ միաժամանակ իր դուրդուրոտ ու
շադրութեան առարկայ. կը ճառէ անոնց
իրաւունքներուն , պահանջներուն և պար-
տականութեանց մասին, կեանքի եւ աւ
պրելակերպի լաւադոյն պայմաններ ըս-
տեղծելու հարկաւորութեան մասին. կու
տայ Աւետարանական սկղբունքներու վը-
րայ հիմնուած լուսաշող պատճառաբաւ
նութիւններ, վերլուծումներ եւ յորդոր-
ներ: Երկրորդը, <<Խաղաղութիւն երկրի
վրայ>> (հրտ. 11 Ապրիլ, 1963), նուիր-
ուած է աշխարհի խաղաղութեան, մարդ-
կային անձին արժանապատուութեան եւ
իրաւունքներուն վերլուծումին, ժողու
վուրդներու հաւասարութեան սկղբունքի
սլանծացումին, նոյնիսկ սխալ վարդապեւ
տութիւններ քարողողներու հանդէպ բա
րեացակամ վարմունքի նուրբ ու հայրա
կան խորհրդածութիւններով:

ԲԱՐԻ ՀՈՎԻՒԸ

Կը սիրէր կոչուիլ յատկապէս <<Հռոմի
Եպիսկոպոս>>: Եւ իբր այդ կազմակեր-
պեց Հռոմի Եկեղեցական սիւնհոդոսը,
ղոր ոչ ոք կ՝ակնկալէր. իսկ իր մտքին մէ-
ջէն, այդ ժողովով՝ կ՝ուղէր յաւիտենա-
կան քաղաքին տալ օրինակելի եւ առաջ-
նորդական դեր մը ամբողջ եկեղեցական
թեմերուն կաղմակերպութեան մէջ:

Կը սիրէր յատկապէս ժողովուրդը, իր
հօտը: Եւ իջաւ իր դղեակէն. մտաւ ժողու
վուրդին մէջ: Մասնակցեցաւ Մեծ-Պահքի
ապաշխարական թափօրներուն, այցելեց
դետնադամբանները, դերեղմաննոցները:
Յուղուեցան ամէնքը՝ երբ տեսան սպիւ
տակաղդեստ ու ժպտուն Հայրապետը
բանտերու մէջ, հիւանդանոցներու մէջ,
որբանոցներու եւ մանկամսուրներու մէջ,
մահամերձ Ծիրանաւորի մը սնարին, հիւ
ւանդ եկեղեցականի մը սենեակը. եւ --
պա Հռոմէն ալ դուրս, մինչեւ Լորեթոյ,
մինչեւ Ասսիզի:

Ամէնուն համար ունէր ան անոյշ խօսք
մը, քաջալերանք ու նոյնիսկ փայփայանք:

Կայցելէր նոյնիսկ իր փոքրիկ թագա-

ւորութեան յարկաբաժինները. դրադա-
րանը, աստղադիտարանը պաշտօնարան-
ները. կը հետաքրքրուէր մինչեւ անգամ
տպարանի աշխատաւորներու եւ պարտիղ-
պաններու օրավարձերով: Վենետիկի Պա-
տրիարքութեան շրջանէն քաղցր յիշաւ
տակներ ունին իրմէ քաղաքին կոնտոլաւ
վարները. իսկ քահանայապետութեան
շրջանէն՝ Հռոմի 3-500 աւելածուները, ու
րոնց մասնաւոր ունկնդրութիւն կը շնոր-
հէր ճիշտ ի՛ր անուան տօնին օրը, 1959ին:

Կայցելէր կղերանոցները, եկեղեցինեւ
րը՝ կը հետաքրքրուէր ամէնուն վիճակով
ու հայրական քաջալերիչ խօսքերով կու
դեւորէր սրտերը: Զարմանալիօրէն հաւ
ղորդական ջերմութիւն մը ունէր, որով
կը կակղցնէր ամէնէն կարծր սրտերն ան-
դամ: Չէր խնայեր իր ոյժերուն -իր միակ
ըղձանքն էր նուիրուիլ ու սպառիլ ամէ-
նուն համար:

Կարծէք Քրիստոս իջած էր իր մէջ, աշ-
խարհ ամբողջ առինքնելու դէպի Աւետա-
րանին իրական ապրումը:

ԱՂՔԱՏ ՀԱՅՐԱՊԵՏԸ

Աղքատ ծնած, սիրած էր աղքատ ալ
ապրիլ, արտաքին փառքերու եւ շլացու-
ցիչ ճոխութեան մէջ իսկ: Քահանայապե-
տութեան թագադրութեան հանդէսին օ-

ըը, մինչ ուսամբարձ դահաւորակի վրայ
կը տանէին ղինք, անիկա կը յիշէր թէ
ինչպէս երբ մանուկ էր խոտի դէզով լե-
ցուն կառքին վրայ կը բաղմեցնէր ղինք իր
երկրագործ հայրիկը:

Աղքատութիւնը առաջին պայմանն է
քրիստոնէական Աւետարանին. եւ Յով-
հաննէս ԻԳ. Պապը եկած էր աշխարհ՝

քարողելու այդ աղքատութիւնը իր իսկ
օրինակով: Ահա թէ ի՛նչ կ ըսէ իր կը-
տակին մէջ. <<Աղքատ ծնած, բայց պատ
ուաւոր եւ համեստ ընտանիքէ, յատկա-

պէս գոհ եմ անոր համար՝ որ կը մեռնիմ

ալ աղքատ, բաշխած ըլլալով ինչ որ ձեռ-

քիս կը հանդիպէր - թէեւ շատ չափաւոր

- զանազան պարագաներու եւ պահանջնե-

րու համաձայն՝ ի նպաստ աղքատներու

եւ Ս. Եկեղեցւոյ, որ զիս սնուցած է, իմ

քահանայական և եպիսկոպոսական կեան--
քիս ընթացքին: Բարեկեցիկ երեւոյթը
յաճախ ծածկած է ներքին վիշտերը մտա-
հոգիչ աղքատութեան, որով շատ անգամ
չեմ յաջողած տալ առատօրէն, այնպէս
ինչպէս կը փափաքէի: Շնորհակալ եմ
Աստուծոյ՝ աղքատութեան այս շնորհքին
համար. արդէն աղքատութեան ուխտն ը-
րած,էի երիտասարդութեանս, իբրեւ քա-
հանայ Ս. Սրտին, հոգեկան ու իրական
աղքատութեան: Եւ ատիկա է որ զօրաւ
ցուց զիս՝ ամենեւին չտենչալու ոչ գահ,
ոչ դրամ, ոչ առանձնաշնորհում , ոչ ին-
ծի, ոչ ալ ազգականներուս կամ բարեւ
կամներուս համար>>2:

Կը կարծենք թէ աշխարհս բոլորովին
տարբեր կերպարանք կ՝առնէր՝ եթէ եր-
կրագունդիս բոլոր քահանաները այսպի-
սի ապրումներու տենչացող ըլլային եւ
նման տրամադրութիւններով գործէին
միշտ:

Աղքատութեան հետ ունէր պարղունակ
խոնարհութիւն մը: Բազմահմուտ գիտ-
նական մըն էր, եկեղեցապատմական ու
հայրախօսական հարցերու քաջատեղեակ.
հրատարակած էր մեծածաւալ եռահատոր
աշխատութիւն մը Ս. Կարոլոս Պորրոմէու
սի գործունէութեան եւ դարաշրջանի մա-
սին: Սակայն այդ բոլորը գիտէր ծածկել
համեստ ժպիտի մը տակ, սրամիտ կա-
տակի մը ղուարթութեան մէջ: Մինչեւ
անգամ իր անողոք հիւանդութիւնը յաջու
ղեցաւ ծածկել ամէնքէն:

Ահա՛ իր մեծութեան եւ բեղուն գոր-
ծունէութեան գաղտնիքը: Ահա նաեւ թէ
ինչու ամէնքը կը սիրէին զինքը: Որով-
հետեւ Յովհաննէս ԻԳ. Պապը լրիւ կը
գործադրէր Աւետարանը:

ՀԱՅՈՑ ՀԵՏ

Մեծ սրտով այս Հայրապետը ամէն
կողմ կը սիրէ ու կը սիրուի. կը սիրէ ա-

մէնքը եւ կը սիրուի բոլորէն: Արեւելքի

2 Տե՛ս ի L'Osservatore Romano, 1963, 7 Giu-
gno, CI, N. 131 (31.303) pg. 1.

մէջ իր երկար պաշտօնավարութեան չըր-
ջանին, բարեկամական կապեր կը ստեղ
ծէ ժողովուրդներու եւ աղգապետներու
հետ: Յատկապէս Նիկոմիդիոյ նախկին Ա-
ռաջնորդ՝ Ստեփանոս Արքեպիսկոպոս Յու

վակիմեանի հետ կ՝ունենայ սրտակից բա-
րեկամութիւն:

Վենետիկի Պատրիարք եղած միջոցին,
յաճախ առիթն ունեցած ենք խօսելու Ծի-
րանաւոր Ռոնքալլիի հետ. յուղումով կը
յիշէր, գրեթէ ամէն այցելութեան, Յու
վակիմեան Սրբաղանը - կը վերակոչէր ա-
նոր խօսքերը, պատկառելի անձը, առա-
քելատիպ հոգին: Անոր յիշատակը քանիցս
վերարծարծած էր նաեւ իր քահանայաւ
պետութեան շրջանին: Նախ 1959ի Փե-
տըրուար 1ին, երբ մասնաւոր ունկնդրու=
թիւն կը շնորհէր հայ դաղութին (տես
Բազմ. 1959, թիւ 1-2, էջ 1-8): Երկրորդ
անգամ, երբ Տիեզերական Վատիկանեան
Բ. Ժողովի բացման օրերուն, մասնաւոր
ունկնդրութիւն կը շնորհէր ոչ-կաթողիւ
կէ եկեղեցիներու կողմէ ղրկուած նուի_
րակ դէտերուն (1962, Հոկտ. 13): Այդ
օրն ալ Յովակիմեան Սրբազանի յիշատա-
կը կարթննար Յովհաննէս ԻԳ. Պապի
մտքին մէջ, ի տես մանաւանդ Արեւելքի
այդ պատկառելի ներկայացուցիչներուն:
Առանց , սակայն, անունը տալու Յովաւ
կիմեան Սրբազանին, կըըէր .

<<Հեռաւոր օր մը, Արեւելքի պատկառեւ
լի ծերունաղարդ եկեղեցականի մը լանձ-
նեցի Պիոս ԺԱ. Պապին մէկ մետալը: Քիչ
յետոյ, այդ ծերունին երբ իր աչքերը
պիտի փակէր այս աշխարհի լոյսին, փա
փաք կը յայտնէր որ իր մահէն ետք՝ այդ
մետալը դնեն իր սրտին վրայ: Ու ես այդ-
պէս ալ տեսալ աչքովս. այս յիշատակը
դեռ աւելի կը յուղէ լիս: Այս դրուագը
կը փափաքիմ յատկապէս յիշատակել
այստեղ, որովհետեւ իր յուղիչ պարզու=
թեան մէջ, կարելի է նմանցնել դաշտի
ծաղիկի մը, որ եղանակներու փոփոխու-
մով՝ կը վերածաղկի, կը քաղուի ու կը
նուիրագործուի>>:

Յովհաննէս ԻԳ. Սրբղ. Քահանայապետ
կարծէք կ՝ուղէր տեսնել Յովակիմեան

Բազմավէպ 1963

Սրբաղանի մէջ՝ հայ Եկեղեցւոյ աւան-
դական դաւանանքը, նահատակ ժողու
վուրդի մը անեղծ հաւատքը, խոստովաւ
նողի չարչարանքներով նուիրականա-
ցած: Կարծէք Յովհաննէս ԻԳ. Պապի հաւ
մար Յովակիմեան Սրբաղանն ըլլար միու-
թեան խորհրդանիշը, միութեան կամուր-
ջը՝ ընդ մէջ Արեւելքի եւ Արեւմուտքի.
եւ կը սիրէր անոր մէջ ամբողջ հայ աղ-
դը, հայ եկեղեցին: Չէ՞ որ ինք դեսպա-
նութիւն մը կատարած էր Յովակիմեան
Սրբաղանի կողմէ առ Պիոս ԺԱ. Պապը,
անոր տեղ՝ ողջագուրելու եւ յարգալիր
համբոյրով պատուելու Սրբաղան Պապը:

Յովհաննէս ԻԳ. Քահանայապետ լսած
էր նաեւ խորհրդաւոր խօսք մը-Յովակի-
մեան Սրբաղանի բերնէն. <<Մենք եկեղեւ
ցականներս մեծ ու աններելի մեղք մը ու-
նինք>> ըսած էր Նիկոմիդիոյ Առաջնորդը
Պապին. եւ աւելցուցած էր. <<Քրիստոս

մեղի յանձնած էր իր Եկեղեցին եւ մենք
զանիկա բաժան բաժան ըրած ենք. ատոր
համար քրիստոնեաները քրիստոնեանեւ
րու թշնամի դարձուցինք...>>: Յովհան-
նէս ԻԳ. իսկապէս շատ աղդուած էր Յու
վակիմեան Սրբաղանի կատարած նուրբ
դիտողութենէն. կը խորհրդածէր այդ
աստուածարեալ խօսքերուն վրայ: Եւ ո՞վ
ըսաւ թէ միութենական շարժումի ի նը-
պաստ կատարած հսկայական ճիգերը
շարժած չէին Յովակիմեան Սրբաղանի

պարզ ու անկեղծ այդ խորհրդածութիւն-
ներէն:

Յովհաննէս ԻԳ. շատ կը սիրէր Հայեւ
ըը՝ կը ճանչնար յատկապէս Մխիթարեան
Հայրերը, յաճախ կը մասնակցէր անոնց

դպրոցական հանդէսներուն, մանաւանդ

Փարիզ եղած միջոցին: Պուլկարիայէն
նամակագրական թղթածրար մը կայ Ս.
Ղաղարու դիւանին մէջ. Ռոնքալլիի սիրտն
հոն է. կը զբաղի հայ որբերով, տղաք--
ներով, աչակերտ կը յանձնարարէ Մու-
րատ-Ռափայէլեանի համար: Նոյն ողիով
նաեւ Իսթանպուլէն I Ֆրանսայէն: Բարետ
կամական սերտ ու հողեկան կապեր ու=
նեցած է մանաւանդ Գերյ. Հ. Յովհան
Աբբահօր հետ, Հ. Սահակ Վրդ. Տէր

1963 Ապրիլ -

Մովսէսեանի եւ Հ. Եղիա Վրդ. Փէչի-
կեանի հետ:

Հայրական գուրգուրանք եւ յարդանք
կը տածէր Մխիթարեան Միաբանութեան
հ անդէպ: Պապ ընտրուելէն քանի մը ա-
միս առաջ, Ս. Ղաղարու մէջ տեղի ունե-

ցող միաբանական ընդհանուր ժողովին կը

բերէր իր շնորհաւորութիւնները, եւ ան-
ձամբ կու գար վանք, ողջունելու վերըն-
տիր Աբբահայրը (1958, Յուլիս 17): Եր_

կու տարի վերջ, քահանայապետական
մասնաւոր գրով, կը հաճէր արքեպիսկու
պոսական աստիճան ու պատիւ շնորհել
Ուխտիս Ընդհ. Աբբահօր Գերպծ. Սրաւ

պիոն Վրդ. Ուլուհոճեանի (1960, Օգոս-
տոս 13): Իսկ 1962ին, Մխիթար Աբբահօր

պղնձէ նորակերտ արձանի բացման հան-

դէսին, Վսեմ. Ծիրանաւոր Աղաճանեան

Կաթողիկոսին հետ Ս. Ղազար կը ղրկէր
մասնաւոր շնորհաւորական զիր, օրհնու-

թեան նամակ ու նուէրներ:
Բոլորովին անտեղի կը գտնենք <<Յա-

ռաջ>>ի բողոքը (24 Ապրիլ 1963), որ կու-
զէր ըսել Սրբղ. Պապին՝ թէ ինչո՞ւ 1962ի
եւ մանաւանդ 1963ի Զատկին, բաղմաթիւ
լեղուներով՝ բաղմաթիւ ազգերու շնոր-

հաւոր Ս. Զատիկ մաղթելու ատեն, հա-

յերէն ալ չէր արտասանած քանի մը բառ:
Մեծ սրտերուն, տիեզերական մտահոգու-

թիւններով բաբախող սրտերուն՝ չէ կա-

րելի ուղղել - ըստ մեղի նման պղտիկ

հարցում. ասիկա նուաստութիւն է հար-

ցնողներուն. անառակ որդիին երէց եղ-

բօր նախանձոտ հարցումին կը նմանի:

Կը կարծենք թէ չէ՛ր վայելեր նահատակ
ժողովուրդի մը արժանապատուութիւնն
ունեցող ղաւակներուն՝ այս ձեւով վի-
րաւորել բարի հայրիկին սիրտը, որուն
մէջ տեղ կը գտնէին բոլոր աղգերը ան-
խըտիր

Յովհաննէս ԻԳ. Պապի մահը խոր սու-
դի մէջ թողած էր նաեւ Ս. Ղազարը. ու
Գերպծ. Սրապիոն Արքեպիսկոպոս Ու-
լուհոճեան անձամբ կը փութար Հռոմ,
մասնակցելու տիեղերական սուգին եւ
թաղմանական յուղիչ արարողութեանց,
հանդուցեալ մեծ Քահանայապետին առ-
ջեւ՝ սփռելու, վերջին անգամ մըն ալ,
Մխիթարի որդիներու անկեղծ յարգան-
քը, եւ սգաւոր Եկեղեցւոյն ներկայացնեւ

լու սրտագին վշտակցութիւնը Միաբա-
նութեան:

Վստահ ենք, սակայն, որ երանելի
Հայրապետը այժմ երկնքէն, կը շարու-
նակէ՝ իր հղօր միջնորդութեամբ առաջ-
նորդ ըլլալ միութենական այն հսկայ
շարժումին, որ Տիեղերական Ժողովին
հետ պիտի կաղմէ ոչ միայն իր, այլ համ-
օրէն աշխարհի եւ սուրբ Եկեղեցւոյ փայլն
ու պարծանքը:

Մենք աղօթող ենք որ Յովհաննէս ԻԳ.
Պապի եւ Յովակիմեան Սրբազանի յիշա-
տակները եւ խօսքերը առաջնորդ ըլլան
բոլոր հայ եկեղեցականներուն՝ դառնա-
լու համար քրիստոնէական առաջին դա-
րու սուրբ միութեան, ի համբոյր սրբու
թեան:

Հ. Ն. ՏԷՐ-ՆԵՐՍԷՍԵԱՆ

